EAE-KO EKONOMIAREN HAZKUNDEA

EAEko ekonomia %2,3 hazi zen hirugarren

hiruhilekoan

BPGA

Urte arteko aldakuntza tasa

3. HIRUHILEKOA

%2,3

Eustatek argitaratutako datuen arabera, 2025eko
hirugarren hiruhilekoan euskal ekonomiak haz-
kunde-bide sendoa mantendu zuen, BPG %2,3
haziz urte arteko tasan, Ekonomia Zuzendaritza-
ren aurreikuspenen ildotik. Gainera, hiruhileko
arteko tasan, BPGk %0,6 egin zuen gora, aurreko
hiruhilekoaren aldean nolabaiteko azelerazioa
erakutsiz.

Euskal ekonomiaren hazkundea barne eskariaren

KONTSUMO PRIBATUA
Urte arteko aldakuntza tasa

dinamismoak azaltzen du, urte arteko %3,2 hazi
baitzen, azken kontsumoko gastuak (%2,7) eta
kapital eraketa gordinak bultzatuta, zeinak haz-
kundea %4,9raino bizkortu baitzuen. Aitzitik,
kanpo arloaren ekarpena negatiboa izan zen, es-
portazioek (-%1,8) inportazioek (-%0,6) baino
jaitsiera handiagoa izan zutelako, Europako mer-
kataritza bazkide nagusien ahuleziak eta nazioar-
teko ziurgabetasunak markatutako testuinguru
batean.

KONTSUMO PUBLIKOA
Urte arteko aldakuntza tasa

Eskaintzaren ikuspegitik, eraikuntza izan zen
sektorerik dinamikoena, urte arteko %5,0ko
hazkundearekin; zerbitzuak, berriz, hazkunde-
aren eragile nagusi gisa finkatu ziren, balio
erantsia %2,9 handituz. Zerbitzuen artean,
merkataritza, ostalaritza eta garraioko taldea
%3,5eko hazkundearekin nabarmendu zen,
2023ko amaieratik izan duen aurrerapen han-
dienarekin. Sektore publikoari lotutako jardu-
erek (administrazioa, hezkuntza, osasuna eta
gizarte-zerbitzuak) erritmo egonkorrari eutsi
zioten (%2,1). Azkenik, industriaren sektoreak
dinamika ez oso hedakorrean jarraitzen du.

